
ՀՀ կառավարության ծրագրի՝ ՀՀ էներգետիկ ենթակառուցվածքների և բնական պաշարների նախարարության ղեկավարած ոլորտներին վերաբերող կետերի կատարման վերաբերյալ
	հ/հ
	Կետը
	Կատարման ուղղությամբ իրականացվող քայլերը

	Էներգետիկ ենթակառուցվածքներ և բնական պաշարներ

	1)
	տարածաշրջանում իրացման նոր շուկաներ փնտրելու, ներկրման և արտահանման ակտիվ քաղաքականության միջոցով Հայաստանի էներգետիկ անկախության ապահովման ուղղությամբ համալիր միջոցառումների ակտիվ կերպով իրականացում.
	Հաշվի առնելով ՀՀ էլեկտրաէներգետիկական համակարգի էլեկտրաէներգիայի շուկայի բացերի վերլուծության նախնական արդյունքները ՀՀ կառավարությունը 2016թ. հուլիսի 29-ի № 29 արձանագրային որոշմամբ (որոշում) նախաձեռնել է ՀՀ էլեկտրաէներգետիկական համակարգի էլեկտրաէներգիայի շուկայի ազատականացման միջոցառումների իրականացում: Մեկնարկել են Հայաստանի էլեկտրաէներգետիկական շուկայի ազատականացման և միջպետական առևտրի խթանման ուղղությամբ իրականացվող աշխատանքները: ԱՄՆ Միջազգային զարգացման գործակալության փորձագետների հետ համատեղ մշակվել է միջոցառումների ծրագիր-ժամանակացույց և համակողմանի քննարկումներ իրականացվել շուկայի մասնակիցների հետ: Լրամշակված տարբերակը ուղարկվել է շահագրգիռ գերատեսչություններին: Ստացված դիտողությունների և առաջարկությունների ամփոփումից հետո, վերջնական տարբերակը որոշմամբ սահմանված ժամկետում՝ մինչև 2017թ.-ի մայիսի 31-ը, կներկայացվի ՀՀ կառավարության հաստատմանը։ Ժամանակացույցով նախատեսված են փուլային ազատականացման միջոցառումներ՝ մինչև 2020թ.-ը:
Միաժամանակ աշխատանքներ են տարվում ՀՀ էլեկտրաէներգետիկական համակարգի էլեկտրաէներգիայի շուկայի ազատականացմանն ու միջպետական առևտրի զարգացմանը նպաստող իրավական պայմանների ստեղծման և ՀՀ էներգետիկայի և բնական պաշարների նախարարության, ՀՀ հանրային ծառայությունները կարգավորող հանձնաժողովի և այլ պետական մարմինների գործառույթների հստակեցման նպատակով «Էներգետիկայի մասին» ՀՀ օրենքում փոփոխություններ և լրացումներ կատարելու ուղղությամբ: «Էներգետիկայի մասին» ՀՀ օրենքում փոփոխություններ և լրացումներ կատարելու մասին օրենքի նախագիծը քննարկվել է շուկայի մասնակիցների հետ: Լրամշակված օրենքի նախագիծը ուղարկվել է շահագրգիռ գերատեսչություններին: Ստացված դիտողությունների և առաջարկությունների ամփոփումից հետո, վերջնական տարբերակը ՀՀ կառավարության քննարկմանը կներկայացվի մինչև 2017թ.-ի մայիսի 31-ը: 
Հայաստանում նոր ժամանակակից էլեկտրաէներգետիկական շուկային անցնելու անհրաժեշտությունը պայմանավորված է ներքին շուկայի կարիքներով, ինչպես նաև Վրաստանի հետ առևտրի հնարավորություններն օգտագործելու համար: Միջսահմանային առևտուրը ընձեռում է փոխշահավետ հնարավորություններ և նպաստում է Հայաստանի ներքին շուկայի արդյունավետության բարելավմանը:
2017թ փետրվարի 14-ին «Էներգոիմպեքս» ՓԲԸ-ի և Գլոբալ Ինթերնեշիոնալ Էներջի Կորպորացիայի միջև ստորագրվել է Հայաստանի Հանրապետության և Վրաստանի միջև էլեկտրական էներգիայի փոխհոսքեր իրականացնելու վերաբերյալ պայմանագիր:Նշված պայմանագրի գործունեությունը թույլ է տալիս օպտիմալացնել ՀՀ-ում էլեկտրական էներգիայի արտադրման և սպառման ռեժիմները, մասնավորապես` փետրվար ամսին արտահանվել է 25,4 մլն կՎտժ էլեկտրական էներգիա, մարտին` 50,8 մլն կՎտժ, իսկ ապրիլին կանխատեսվում է արտահանել շուրջ 40 մլն կՎտժ: 

	2)
	2017 թվականին՝
	

	
	ա. վերականգնվող էներգետիկայի ոլորտում միկրոկայանների մասսայականացմանն ուղղված խթանիչ ծրագրի մշակում և 2018 թվականին ծրագրի մեկնարկ.
	ՀՀ կառավարության 2017 թվականի հունվարի 12-ի թիվ 122-Ն որոշմամբ հաստատվել է 
ՀՀ կառավարության 2017 թվականի գործունեության միջոցառումների ծրագիրը, որում ընդգրկվել է ԷԵԲՊՆ «Վերականգնվող էներգետիկայի ոլորտում միկրոկայանների (մինչև ներառյալ 150 կՎտ դրվածքային հզորություն) մասսայականացմանն ուղղված խթանիչ ծրագրին հավանություն տալու մասին» ՀՀ կառավարության արձանագրային որոշման նախագիծը ՀՀ կառավարության քննարկմանը ներկայացնելը» միջոցառումը: Ներկայումս ուսումնասիրվում է միջազգային փորձը:

	
	բ. նոր կառուցվող և վերակառուցվող բազմաբնակարան շենքերում, ինչպես նաև պետական միջոցների հաշվին կառուցվող (վերակառուցվող, նորոգվող) օբյեկտներում պարտադիր էներգախնայողության չափանիշների սահմանում, 2018 թվականից էներգետիկ փորձաքննության իրականացման ապահովում և չափանիշների կիրառում.
	ՀՀ ԷԵԲՊ նախարարությունը ՀՀ ԿԱ քաղաքաշինության պետական կոմիտեի հետ համատեղ մշակել և 2017թ. հունվարի 10-ին ՀՀ կառավարության քննարկմանն է ներկայացրել «Նոր կառուցվող բնակելի բազմաբնակարան շենքերում, ինչպես նաև պետական միջոցների հաշվին կառուցվող (վերակառուցվող, նորոգվող) օբյեկտներում էներգախնայողության և էներգաարդյունավետության տեխնիկական կանոնակարգը սահմանելու մասին» ՀՀ կառավարության որոշման նախագիծը (Նախագիծ): Նախագիծը 2017թ. փետրվարի 16-ին քննարկվել է մշտապես գործող ֆինանսատնտեսական նախարարական կոմիտեի նիստում և նիստի № 23.20/[394750]-17 արձանագրության 11-րդ կետի հանաձնարարականով վերադարձվել է ՀՀ ԷԵԲՊՆ՝ «ՕԿԱԿ» հիմնադրամի կողմից, ԿԱԳ-ի նոր մեթոդաբանության հիման վրա, գնահատում իրականացնելու, լրամշակելու և լրամշակված Նախագիծը ՀՀ կառավարության նիստի քննարկմանը ներկայացնելու նպատակով: ՀՀ ԷԵԲՊ նախարարությունն իր 2017թ. մարտի 6-ի № 01/22.1/1216-17 գրությամբ Նախագիծը ներկայացրել է ՕԿԱԿ հիմնադրամ: 

	
	գ. հանքարդյունաբերության ոլորտում տատանվող գների ազդեցությունը մեղմող միջոցառումների մշակում.
	Նախատեսված միջոցառման շրջանակներում մետաղական օգտակար հանածոներ արդյունահանող տնտեսվարող սուբյեկտների հետ ՀՀ ԷԵԲՊ նախարարությունում անց են կացվել քննարկումներ, որի արդյունքում ձևավորված առաջարկությունները 2017թ. հունվարի 18-ին ներկայացվել են ՀՀ տնտեսական զարգացման և ներդրումների նախարարություն:
Մետաղական օգտակար հանածոների վերամշակման արդյունքում խտանյութերի կամ ձուլվածքի ձևով ստացված վերջնական արտադրանքի իրացման համար սահմանված ռոյալթիների հաշվարկման և վճարման կարգը միջազգային չափանիշներին համապատասխանեցնելու, միջազգային շուկայում մետաղների գների տատանումը մեղմելու, ինչպես նաև ռոյալթիի հաշվարկման բազայի հիմնական մեթոդի կիրառության հիմքերը վերականգնելու նպատակով ՀՀ տնտեսական զարգացման և ներդրումների նախարարության կողմից մշակվել և 2017 թվականի մարտի 1–ին ՀՀ ԱԺ-ի կողմից ընդունվել է «Հայաստանի Հանրապետության հարկային օրենսգրքում» փոփոխություններ կատարելու մասին» ՀՀ օրենքը (ՀՕ-79-Ն), որն ուժի մեջ է մտնում 2018 թվականի հունվարի 1-ից:
Միևնույն ժամանակ, ՀՀ կառավարության 2017 թվականի հունվարի 12-ի թիվ 122-Ն որոշմամբ հաստատվել է ՀՀ կառավարության 2017 թվականի գործունեության միջոցառումների ծրագիրը, որում ընդգրկվել է «Հանքարդյունաբերության ոլորտում մետաղների միջազգային գների տատանումների ազդեցությունը մեղմող միջոցառումներին հավանություն տալու մասին» ՀՀ կառավարության արձանագրային որոշման նախագիծը ՀՀ կառավարության աշխատակազմ ներկայացնելը» միջոցառումը, որի կատարումը վերապահվել է ՀՀ տնտեսական զարգացման և ներդրումների նախարարությանը:

	3)
	ընդերքօգտագործման իրավունքի մրցակցային տրամադրման, ընդերքի արդյունավետ և պատասխանատու օգտագործման, ինչպես նաև 2017 թվականին Արդյունահանող ճյուղերի թափանցիկության նախաձեռնությանը (EITI) անդամակցության հայտի ներկայացում.
	2017թ. մարտի 9-ին Կոլումբիայի մայրաքաղաք Բոգոտայում կայացած Արդյունահանող ճյուղերի թափանցիկության նախաձեռնության խորհրդի նիստում հաստատեց Հայաստանի Հանրապետության ԱՃԹՆ-ի թեկնածության հայտը և Հայաստանի Հանրապետությանը շնորհվեց ԱՃԹՆ-ի թեկնածու երկրի կարգավիճակ:

	4)
	օգտակար հանածոների հանքավայրերի և երևակումների անձնագրերի առկա նյութերի թվայնացման աշխատանքների հետևողական իրականացում՝ մինչև 2018 թվականն այն առցանց հասանելի դարձնելով բոլոր հնարավոր ներդրողների համար.
	- Թվայնացվել են «Հանրապետական երկրաբանական ֆոնդ» ՊՈԱԿ-ում առկա օգտակար հանածոների հանքավայրերի և երևակումների բոլոր անձնագրերը: Աշխատանքներ են տարվում թվայնացված անձնագրերը www.geo-fund.am ինտերնետ կայքում տեղադրելու համար:

- Թվայնացվել են «Հանրապետական երկրաբանական ֆոնդ» ՊՈԱԿ-ում առկա երկրաբանական տեղեկությունների 65 %-ը: Թվայնացված երկրաբանական տեղեկությունների շուրջ 60%-ը տեղադրվել է www.geo-fund.am կայքում: Աշխատանքները շարունկվում են և առկա երկրաբանական տեղեկությունների 100% թվայնացումը նախատեսվում է ավարտել 2017թ. դեկտեմբերին:

	5)
	խմելու ջրի համակարգերի կառավարման արդյունավետության բարձրացման, հանրապետության 730 հազարից ավելի բաժանորդների համար կանխատեսելի և միաժամանակ միասնական և մատչելի սակագներ ապահովելու նպատակով եռամսյա ժամկետում միջազգային հեղինակություն վայելող օպերատորի ներգրավում.
	Համաձայն ՀՀ կառավարության 14.08.2014թ. N883-Ն և  N888-Ն որոշումների 5 ջրամատակարար ընկերությունների կողմից օգտագործվող ու պահպանվող ջրային համակարգերի և այլ գույքի (որպես միասնական գույքային համալիր) օգտագործման իրավունքը 2017թ. հունվարի 1-ից պետք է փոխանցվեր վարձակալությամբ մեկ կառավարչի՝ 15 տարի ժամկետով:
Վարձակալի ընտրության գործընթացը կազմակերպելու նպատակով մրցութային կարգով ընտրված մրցութային փաթեթը պատրաստող խորհրդատվական կազմակերպություն (Անցումային խորհրդատու) և աուդիտ իրականացնող (Տեխնիկական աուդիտի խորհրդատու), Գույքի վերագնահատման և գրանցման (Գույքի խորհրդատու) և միջազգային խորհրդատվական կազմակերպություններն ավարտել են իրենց աշխատանքները:
Խմելու ջրամատակարար ընկերությունների կողմից օգտագործվող ու պահպանվող ջրային համակարգերը և այլ գույքը վարձակալությամբ հանձնելու (վարձակալի ընտրության) մրցութային գործընթացն ապահովելու նպատակով ընդունվել է ՀՀ կառավարության 10.03.2016 թվականի «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերը և այլ գույքը վարձակալության հանձնելու գործընթացի շրջանակում անցկացված նախաորակավորման ընթացակարգի արդյունքներին և գնման ընթացակարգի մասնակցության հայտերի ներկայացման հրավերին հավանություն տալու և նախաորակավորված մասնակիցների ցանկը հաստատելու մասին» ՀՀ կառավարության N271-Ն որոշումը:

ՀՀ կառավարության 27.10.2016թ. նիստի «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերը և այլ գույքը վարձակալության հանձնելու գործընթացի շրջանակում անցկացված գնման ընթացակարգի արդյունքներին և ստորագրվելիք վարձակալության պայմանագրի նախագծին հավանություն տալու մասին» N43 արձանագրության քաղվածքով հավանության է արժանացել «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» ՓԲԸ-երի կողմից օգտագործվող ու պահպանվող ջրային համակարգերի և այլ գույքի օգտագործման իրավունքը վարձակալությամբ փոխանցելու գործընթացի շրջանակում անցկացված ՀՀԳՆՋՏՊԿ-ՄԵԾՁԲ-N 15/1 ծածկագրով գնման ընթացակարգի արդյունքները՝ գնման ընթացակարգի հաղթող ճանաչելով «Վեոլիա Օ Կոմպանի Ժեներալ Դեզ Օ» կոմանդիտային բաժնետիրական ընկերությանը և վարձակալության պայմանագիրը: 2016 թվականի նոյեմբերի 21-ին ՀՀ կառավարության` ի դեմս ՀՀ ԷԵԲՊՆ ջրային տնտեսության պետական կոմիտեի և «Վեոլիա Օ Ժեներալ դեզ Օ» կոմանդիտային բաժնետիրական ընկերության և «Վեոլիա Ջուր» փակ բաժնետիրական ընկերության միջև ստորագրվել է վարձակալության պայմանագիր: 

	6)
	նախատեսված ժամկետում Հայկական ԱԷԿ-ի երկրորդ էներգաբլոկի շահագործման նախագծային ժամկետի երկարաձգման և արդիականացման աշխատանքներն ավարտին հասցնելը.
	01.06.2015թ.-ին «ՀԱԷԿ» ՓԲԸ-ի և «Ռուսատոմ Սերվիս» ԲԸ-ի (ծրագրի գլխավոր կապալառու) միջև ստորագրվել են երկարաձգման աշխատանքների իրականացման, ծառայությունների մատուցման և ապրանքների մատակարարման շրջանակային պայմանագիր և ծրագրին համապատասխան իրականացվում են նախատեսված աշխատանքները:  

2016թ. սեպտեմբերի 20-ին մեկնարկած Հայկական ԱԷԿ-ի 2-րդ էներգաբլոկի պլանային նախազգուշական վերանորոգման աշխատանքներին (ՊՆՎ-2016) զուգահեռ իրականացվել են ռեակտորի իրանի, ռեակտորի ներիրանային բոլոր սարքավորումների, վերին բլոկի, շոգեգեներատորների ներքին խողովակաշարերի և շոգեգեներատորների, երկու գլխավոր շրջանառու պոմպերի և 10 գլխավոր արգելակող փականների մետաղի գործիքային հետազոտությունները: Իրականացվել են առաջին էներգաբլոկի աշխատած միջուկային վառելիքի պահպանման ավազանի ամբողջական վերանորոգման, ծրագրով նախատեսված սարքավորումների համալիր զննման բոլոր աշխատանքները: Զննվել է 4500 միավոր սարքավորում, մշակվել և տրամադրվել է 46 հաշվետու փաստաթուղթ։ Իրականացվել են նաև ռեակտորային տեղակայանքի սարքավորումների, հիմնական խողովակագծերի մետաղի և եռակցման կարերի գործիքային զննման աշխատանքները, զուգահեռաբար մեկնարկել են ՀԱԷԿ-ի 2-րդ էներգաբլոկի ամրանների, ջերմամեխանիկական, բեռնամբարձիչ և այլ սարքավորումների գործիքային զննման աշխատանքները, որոնք կավարտվեն 2018թ.-ին: Գործիքային զննման արդյունքում նախատեսվում է որոշել սարքավորումների ավելի քան 1000 միավորի մնացորդային ռեսուրսը՝ դրանց հետագա շահագործման նպատակով: 

Պլանային նախազգուշական վերանորոգումից հետո Հայկական ԱԷԿ-ի 2-րդ էներգաբլոկն էներգահամակարգին է միացել 2016թ. դեկտեմբերի 13-ին: 

2017թ. փետրվարի 1-ին և մարտի 14-ին ՀՀ վարչապետի գլխավոր խորհրդական Գագիկ Մարտիրոսյանի մոտ ՀՀ ԷԵԲՊ նախարարի, ՀՀ ԿԱ ՄԱԿ ՊԿ և Հայկական ԱԷԿ-ի ղեկավարության մասնակցությամբ տեղի են ունեցել Հայկական ԱԷԿ-ի երկրորդ էներգաբլոկի շահագործման նախագծային ժամկետի երկարաձգման ծրագրի ընթացքի և խնդիրների վերաբերյալ քննարկումներ, որի արդյունքում տրվել են համապատասխան հանձնարարականներ: 

2017թ. ապրիլի 4-ին ՀՀ ԷԵԲՊ նախարարի մոտ, ՀՀ ԿԱ ՄԱԿ ՊԿ-ի և Հայկական ԱԷԿ-ի ղեկավարության մասնակցությամբ տեղի է ունեցել քննարկում Ծրագրի ընթացքի վերաբերյալ, որի ընթացքում ներկայացվել են ՊՆՎ-2017-ի ընթացքում կատարվելիք աշխատանքները: 

2017թ. ապրիլի 7-ին ՀՀ վարչապետի գլխավոր խորհրդական Գագիկ Մարտիրոսյանի մոտ 
ՀՀ ԷԵԲՊՆ-ի, ՀՀ ԿԱ ՄԱԿ ՊԿ-ի, Հայկական ԱԷԿ-ի ղեկավարության և Ռուսատոմ Սերվիս ԲԸ ղեկավարության մասնակցությամբ կայացել է խորհրդակցություն, որի ընթացքում քննարկվել են Հայկական ԱԷԿ-ի երկրորդ էներգաբլոկի ՊՆՎ-2017-ի հետ կապված աշխատանքների իրականացման ժամանակացույցը և տրվել են համապատասխան հանձնարարականներ: 

	7)
	նոր միջուկային էներգաբլոկի շինարարության ծրագրի իրականացման նպատակով քննարկումների ու հնարավոր ներդրողների հետ բանակ​ցությունների ուղղությամբ շարունակական աշխատանքների իրականացում.
	ՀՀ էներգետիկ համակարգի երկարաժամկետ (մինչև 2036թ) զարգացման ուղիները փաստաթղթի համաձայն, հաշվի առնելով ՀՀ էներգահամակարգի կայունության ու հուսալիության կարևորությունը, առաջարկվում է ՀՀ-ում կառուցել մինչև 600 ՄՎտ հզորության նոր միջուկային էներգաբլոկ/ներ: 

Մեկնարկել են ՀՀ-ում նոր միջուկային էներգաբլոկի կառուցման պլան-ժամանակացույցի մշակման աշխատանքները:

	8)
	2019 թվականին Հայաստան-Իրան և Հայաստան-Վրաստան բարձրավոլտ նոր էլեկտրահաղորդման գծերի շինարարության ավարտ.
	Հայաստան-Իրան էլեկտրահաղորդման օդային գծի կառուցման ծրագրի իրականացումն ապահովելու նպատակով ՀՀ կառավարությունը 2016թ. ապրիլի 28-ին ընդունել է Իրան-Հայաստան 400 կՎ էլեկտրահաղորդման օդային գծի կառուցման ծրագրի իրականացման նպատակով ծրագրի գլխավոր կապալառու իրանական «Սանիր» ընկերությանը լիցենզավորման ենթակա գործունեություն իրականացնելու թույլտվություն տալու մասին որոշումը: Իրականացվել են Հայաստան-Իրան էլեկտրահաղորդման օդային գծի կառուցման նախագծման աշխատանքները և մեկնարկել են շինարարական աշխատանքները: 

Ձեռք են բերվել՝ 744 հողակտորից 679-ը և 60 համայնքներում հենարանների կառուցման շինարարության թույլտվությունները: Ներկրվել են LSD-3 տեսակի հենարանների մետաղական կոնստրուկցիաները: Էլեկտրահաղորդման գծի տարբեր հատվածներում կառուցվել են շուրջ 100 կմ մոտեցման ճանապարհներ, կատարվել են 121 խարսխային և անկյունային հենարանների հիմքերի ինժեներաերկրաբանական հետազոտություններ՝ 50 հենարաններ հորատանցքերի կատարումով, ավարտվել են բոլոր 706 հենարանների նշահարման աշխատանքները, փորվել են 59 հենարանների հիմքեր՝ որից 39-ը բետոնապատվել են, մոնտաժվել է 6 հենարան: «Նորավան» ենթակայանի տարածքը՝ 118 870 ք.մ ձեռք է բերվել ամբողջությամբ: Ներկվել են ենթակայանի հոսանքի և ունակային լարման տրանսֆորմատորները: Կառուցվել է 620 գ.մ պարիսպ, փորվել է ղեկավարման շենքի հիմքը, կատարվել են հողի՝ 73 500 խ.մ կտրման, 40 000 խ.մ տարածքից տեղափոխման և 
27 150 խ.մ հետլիցքի աշխատանքներ: 2017թ. մարտի 1-ին «Նորավան» ենթակայանի տարածքում 
ՀՀ էներգետիկ ենթակառուցվածքների և բնական պաշարների նախարարի և ՀՀ-ում ԻԻՀ դեսպանության, ծրագրի գլխավոր կապալառու իրանական «Սանիր» ընկերության, պատվիրատու «Բարձրավոլտ էլեկտրացանցեր» ՓԲԸ-ի ներկայացուցիչների ու ծրագրի այլ պատասխանատուների մասնակցությամբ տեղի է ունեցել Իրան-Հայաստան 400 կՎ լարման էլեկտրահաղորդման օդային գծի կառուցման ծրագրի խնդիրների քննարկում, որի արդյունքում ստորագրվել է աշխատանքների իրականացման նոր ժամանակացույց՝ աշխատանքների ավարտման ժամկետ սահմանելով 2018թ.-ի սեպտեմբերի 1-ը: 2017թ.-ին նախատեսվում է ըստ ժամանակացույցի շարունակել էլեկտրահաղորդման օդային գծի և համապատասխան ենթակայանի կառուցման աշխատանքները:
Հայաստան-Վրաստան էլեկտրահաղորդման օդային գծի կառուցման ծրագրի իրականացումն ապահովելու նպատակով հայտարարվել են ծրագրով նախատեսված էլեկտրահաղորդման օդային գծերի և ենթակայանների կառուցման գլխավոր կապալառուների ընտրության մրցույթներ, հայտերի ներկայացման վերջնաժամկետ սահմանելով՝ 
- բարձր լարման հաստատուն հոսանքի (ԲԼՀՀ) փոխակերպիչ կայանի և ենթակայանների կառուցման համար 2017թ.-ի փետրվարի 6-ը, 
- էլեկտրահաղորդման օդային գծերի կառուցման համար 2017թ.-ի փետրվարի 8-ը:

Իրականացվում է գլխավոր կապալառուների ընտրության մրցույթների շրջանակներում ստացված հայտերի գնահատման գործընթաց: 

Ըստ ժամանակացույցի հայտերի գնահատման ամփոփումը և ընտրված գլխավոր կապալառուների հետ պայմանագրերի կնքումը նախատեսվում է 2017թ.-ի սեպտեմբերի վերջին: 

Հոկտեմբեր-նոյեմբեր ամիսներին նախատեսվում է կանխավճարի վճարումը և պայմանագրի էֆեկտիվացման գործողությունների իրականացումը, և դեկտեմբեր ամսից նախագծման աշխատանքների մեկնարկը: Ծրագիրը նախատեսվում է ավարտել 2019թ.-ի վերջին:

	9)
	Կլիմայի ներդրումային հիմնադրամի հետ համատեղ իրականացվող վերականգնվող էներգետիկայի ընդլայնման ծրագրի շրջանակներում արևային համակարգային կայանների կառուցում 2017-2019 թվականներին.
	ՀՀ կառավարության 2016 թվականի դեկտեմբերի 29-ի նիստին 53-37 արձանագրային որոշմամբ հավանության է արժանացրել Արևային ֆոտովոլտային կայանի (կայանների) կառուցման ներդրումային ծրագիրը:
ՀՀ կառավարության 2017 թվականի հունվարի 12-ի թիվ 122-Ն որոշմամբ հաստատվել է 
ՀՀ կառավարության 2017 թվականի գործունեության միջոցառումների ծրագիրը, որում ընդգրկվել է ՀՀ ԷԵԲՊՆ «Հայաստանի Հանրապետության կառավարության 1998 թվականի մայիսի 26-ի N 313 որոշման մեջ փոփոխություն և լրացումներ կատարելու մասին» ՀՀ կառավարության որոշման նախագիծը ՀՀ կառավարության քննարկամանը ներկայացնելը» միջոցառումը, որով նախատեսվում է սահմանել արևային ռեսուրսներից էներգակիրների ստացման օբյեկտների անվտանգության գոտիները: Ներկայումս ուսումնասիրվում է միջազգային փորձը:
2017թ. հունվարի 25-ից 27-ը ք. Երևանում տեղի է ունեցել Արևային էներգետիկայի ներդրումային համաժողով: Նախատեսվում է, որ արևային համակարգային առաջին կայանի կառուցման մրցույթը կհայտարարվի 2017թ. ապրիլ ամսին:

ՀՀ ԷԵԲՊՆ նախարարի 2017 թվականի ապրիլի 3-ի թիվ 42-Ա հրամանով ստեղծվել է միջգերատեսչական հանձնաժողով (Հանձնաժողով) արդյունաբերական մասշտաբի արևային ֆոտովոլտային կայանների կառուցմանն աջակցող քայլերի ձեռնարկման ուղղությամբ: Հանձնաժողովի առաջին նիստը տեղի կունենա 2017թ. ապրիլի 14-ին, որի ժամանակ պետք է քննարկվի Մասրիկ-1 արդյունաբերական մասշտաբի արևային ֆոտովոլտային կայանի համար ներդրողների մրցութային փաթեթը:

	10)
	հողմային էլեկտրական կայանների կառուցման մասնավոր ծրագրերի աջակցություն՝ այդ ուղղությամբ նաև օրենսդրական խթանների մշակում.
	ՀՀ կառավարության 2017 թվականի հունվարի 12-ի թիվ 122-Ն որոշմամբ հաստատվել է 
ՀՀ կառավարության 2017 թվայկանի գործունեության միջոցառումների ծրագիրը, որում ընդգրկվել է ԷԵԲՊՆ «Հայաստանի Հանրապետության կառավարության 1998 թվականի մայիսի 26-ի N 313 որոշման մեջ փոփոխություն և լրացումներ կատարելու մասին» ՀՀ կառավարության որոշման նախագիծը ՀՀ կառավարության քննարկամանը ներկայացնելը» միջոցառումը, որով նախատեսվում է սահմանել հողմային ռեսուրսներից էներգակիրների ստացման օբյեկտների անվտանգության գոտիները: Ներկայումս ուսումնասիրվում է միջազգային փորձը:
ՀՀ ԷԵԲՊՆ-ն և իրանական ՄԱՊՆԱ ընկերության միջև 2017թ. հունվար ամսին ստորագրվել է փոխըմբռնման հուշագիր` ՀՀ-ում 50 ՄՎտ դրվածքային հզորությամբ հողմակայան կառուցելու վերաբերյալ:
ՀՀ կառավարության 2017 թվականի մարտի 30-ի նիստի ընթացքում հավանության է արժանացել «Գերակա ոլորտում իրականացվող ներդրումային ծրագրի շրջանակներում հողամասերն առանց մրցույթի վարձակալության տրամադրելու համար «Աքսես Ինֆրա Սենթրալ Էյժա Լիմիթեդ» կողմից ներկայացված հայտին հավանություն տալու մասին» ՀՀ կառավարության որոշման նախագիծը:

2017 թվականի մարտի 31-ին ստորագրվել է ՀՀ ԷԵԲՊՆ-ի և «ACCIONA ENERGÍA GLOBAL, S.L.» իսպանական ընկերության միջև ՀՀ-ում հողմաէլեկտրակայանի կառուցման մասին փոխըմբռնման հուշագիր:

	11)
	2017-2018 թվականներին «Կարկառ» կոչվող տեղանքում տնտեսական շահավետության տեսանկյունից երկրաջերմային պաշարների վերջնական հաստատման դեպքում էլեկտրակայանի կառուցման ներդումային ծրագրի կազմում ու մասնավոր ներդրողի ներգրավման նպատակով մրցույթի իրականացում
	ՀՀ կառավարության 2017 թվականի հունվարի 12-ի թիվ 122-Ն որոշմամբ հաստատվել է 
ՀՀ կառավարության 2017 թվականի գերակա խնդիրների ցանկը՝ որում ընդգրկվել է ՀՀ ԷԵԲՊՆ «Վերականգնվող էներգետիկայի ընդլայնման ծրագրի շրջանակում երկրաջերմային ծրագրի նախապատրաստական աշխատանքների իրականացում» գերակա խնդիրը: Դրա լուծման նպատակով մինչև 2017 թվականի հուլիսի 1-ը նախատեսվում է իրականացնել «Կարկառ» երկրաջերմային տեղանքում առաջնային էներգակրի պարամետրերի որոշման համար հորատանցքերի հորատման աշխատանքների արդյունքում երկրաջերմային հնարավոր էլեկտրակայանի իրագործելիության ուսումնասիրություն և արդյունքների ամփոփում:

	12)
	ջրամբարաշինության, ոռոգման համակարգերի վերականգնման, վերակառուցման, արդիականացման ծրագրերի, ինչպես նաև ոռոգման ջրամատակարարման ոլորտում ինստիտուցիոնալ բարեփոխումների փուլային և շարունակական իրականացում.
	Ջրամբարաշինության և ենթակառուցվածքների արդիականացման ծրագրերի նախապատրաստման ուղղությամբ իրականացվել են համապատասխան աշխատանքներ, այդ թվում.

Վեդու  ջրամբարը Վեդու ջրամբարի և ոռոգման համակարգի կառուցման ծրագիրն իր մեջ ներառում է.

· Վեդու 29 մլն խոր.մ ընդհանուր ծավալով պատվարների և օժանդակ կառուցվածքների կառուցում (Փաթեթ N1),

· Վեդի և Խոսրով գետերի վրա ջրառ հանգույցների կառուցում (Փաթեթ N2),

· ջրի փոխադրման համակարգի (շուրջ 11 կմ երկարությամբ) կառուցում (Փաթեթ N3 և N4` յուրաքանչյուր փեթեթում ներառյալ երկու լոտեր),

· ոռոգման համակարգի (37 կմ երկարությամբ) կառուցում` ջրամբարից մինչև ոռոգման ցանցի գլխամասային հանգույցներ (Փաթեթ N5 և N6` յուրաքանչյուր փաթեթում ներառյալ երկու լոտեր),

· ոռոգման ցանցի (ջրամբարի իշխման տակ գտնվող 3200 հա հողատարածքների ոռոգման ցանցի վերականգնում) վերակառուցում,

· նոր տեխնոլոգիաների տեղադրում փորձնական տարածքներում` կաթիլային ոռոգման և անձրևացման համակարգեր:

Վեդու պատվարի, ջրառ հանգույցների, ջրի փոխադրման համակարգի և ոռոգման համակարգի նախագծման և մրցութային փաստաթղթերի պատրաստման աշխատանքները սկսվել են 2015 թվականի հունվարից և ամբողջությամբ ավարտվել 2016 թվականի օգոստոսին:

Վեդու ջրամբարի պատվարի աշխատանքների մեկնարկը տրվել է 2017 թվականի մարտ ամսին: Ներկայումս պատվարի շինարարության հետ զուգահեռ ընթանում է նախագծային աշխատանքների շտկման փուլը, որի շուրջ խորհրդատուի հետ կազմակերպվել է հանդիպում և քննարկման ընթացքում  են գտնվում նախագծային լուծումները:
Վեդու ջրամբարի ոռոգման ցանցի վերակառուցման և նոր տեխնոլոգիաների տեղադրման մանրամասն նախագծային աշխատանքների համար նախապատրաստվել է առաջադրանքի պայմաններ, որն առաջիկայում կներկայացվի Զարգացման ֆրանսիական գործակալություն:
Կապսի կիսակառույց ջրամբարը գտնվում է ՀՀ Շիրակի մարզում՝ Գյումրի քաղաքից դեպի հյուսիս 22 կմ հեռավորության վրա գտնվող Ախուրյանի գետահովտում: Կապսի պատվարի շինարարական աշխատանքները դադարեցվել են 1994 թվականին. իրականացվել է միայն 20մ բարձրությամբ պատվարի մարմնի լիցք: Կիսավարտ պատվարը ներկայումս իրենից վտանգ է ներկայացնում, քանի որ թունելի փլուզման կամ մեծ վարարման դեպքում կիսակառույց ջրամբարում արտահոսք կլինի պատվարի վրայով` ճեղքելով պատվարը:

1-ին փուլով` «ՋՌՀԿ/Ախուրյան գետ Փուլ 1» նախատեսվում է կառուցել ընդհանուր 25 մլն խոր.մ ծավալով ջրամբարի պատվարը: 25 մլն խոր.մ ծավալով ջրամբարը  կբարձրացնի Շիրակի  ջրանցքի իշխման տակ գտնվող շուրջ 12325 հա  հողատարածքների ջրապահովվածության մակարդակը, ինչպես նաև մեխանիկական ոռոգման եղանակից  ինքնահոսի անցնելով, անխափան և հուսալի  ոռոգում կապահովի շուրջ 2280 հա հողատարածքների համար` տարեկան խնայելով 1,3 մլն կՎտժ էլեկտրաէներգիա: 

Կապսի ջրամբարի շինարարական թունելի մուտքային, ելքային հարակից լանջերի մաքրման աշխատանքներն ընդգրկվել են հակահեղեղային միջոցառումների ծրագրում: ՀՀ կառավարության 23.02.2017թ. N212-Ն որոշմամբ գումար է հատկացվել, որի համար հայտարարվել է մրցույթ: Ներկայումս շինարարական աշխատանքների համար նախատեսված մրցույթն ընթացքի մեջ է: 

Ներկայումս ընթանում են Կապսի ջրամբարի կառուցման մանրամասն նախագծման աշխատանքները, մասնավորապես` երկրաբանական հետազոտությունները, գեոդեզիական ուսումնասիրությունները, սեյսմիկական և գեոֆիզիկական հետազոտություններն ու մասնակի նախագծային աշխատաքները: Տեղի է ունեցել փորձագետների հանձնաժողովի հանդիպում, նախագծային  լուծումների քննարկում և գեոտեխնիկական ուսումնասիրությունների նախապատրաստում:
«ՋՌՀԿ/Ախուրյան գետ Փուլ 2»  նախատեսվում է Կումայրի ոռոգման թունելի, ջրի տեղափոխող ինքնահոս խողովակաշարի  և շուրջ 750 հա ոռոգելի տարածքներում ոռոգման ցանցի կառուցման, ինչպես նաև նոր տեխնոլոգիաների սարքավորումների ձեռքբերման և տեղադրման համար: Ներկայումս վարկային համաձայնագրի նախագիծը գտնվում է բանակցային փուլում:
Ոռոգման ջրամատակարարման ոլորտում ինստիտուցիոնալ բարեփոխումների ուղղությամբ իրականացվել են աշխատանքներ, մասնավորապես. 
Ոռոգման ջրի համակարգի ընկերությունների ֆինանսական կենսունակության և կայունության բարելավման նպատակով, ինչպես նաև ամրապնդելով ընթացիկ ծախսածածկման անցնելու նախադրյալները, ՀՀ կառավարության 2016 թվականի նոյեմբերի 3-ի N1207-Ա որոշմամբ «Ախուրյան-Արաքս-ջրառ» և «Սևան-Հրազդանյան-ջրառ» ՓԲԸ-ները վերակազմավորվել են: 

Ոռոգման ծառայությունների արդյունավետության բարձրացման, ծառայությունների մատուցման շարունակականության ապահովման ու մատչելիության պահպանման, պետական սեփականություն համարվող ոռոգման համակարգերի արդյունավետ շահագործման, պահպանման, բնականոն ջրամատակարարումն ապահովելու նպատակով 37 ՋՕԸ-եր վերամիավորվել են և ներկայումս գործում են 14 ՋՕԸ-եր:  

	
	Գյուղատնտեսություն
	

	1)
	դ. ոռոգման ջրամատակարարման ոլորտում ջրի փաստացի օգտագործումը հաշվի առնող կառավարման հայեցակարգի մշակում.
	ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեն մշակել և ՀՀ կառավարություն է ներկայացրել «Ոռոգման ջրամատակարարման ոլորտում ջրի փաստացի օգտագործումը հաշվի առնող կառավարման հայեցակարգին հավանություն տալու մասին» ՀՀ կառավարության արձանագրային որոշման նախագծի փաթեթը: ՀՀ վարչապետի 2017 թվականի ապրիլի 4-ի N02/24.10/8488-17 հանձնարարականով որոշման նախագիծը ներկայացվել է լրամշակման և ներկայումս գտնվում է շահագրգիռ մարմինների հետ քննարկման փուլում:


